
2024-yil 15-oktabr 226-9-131-Q/24 Shirin shahar hokimligi

Shirin shahrida 2025-yilda ijtimoiy muhofazaga muhtoj, ish topishda
qiynalayotgan va mehnat bozorida teng shartlarda raqobatlasha olmaydigan

shaxslarni ishga joylashtirish uchun ish o‘rinlarining eng kam sonini belgilash va
zaxiraga qo‘yish to‘g‘risida

O‘zbekiston Respublikasining “Aholi bandligi to‘g‘risida”gi O‘RQ-642-sonli
Qonunining 9-bobida aholining ayrim toifalarini ishga joylashtirish bo‘yicha kafolat
berilganligi ta’kidlab o‘tilganligi, (O‘zbekiston Respublikasi Oliy Kengashining
Axborotnomasi, 1993-yil, 9-son, 320-modda)ning 6, 25-moddalari, O‘zbekiston
Respublikasi Prezidentining 2017-yil 24-maydagi PQ-3001-son “O‘zbekiston
Respublikasi Kambag‘allikni qisqartirish va bandlik vazirligi faoliyatini tashkil etish
chora-tadbirlari to‘g‘risida”gi qarori va O‘zbekiston Respublikasi Vazirlar
Mahkamasining 2017-yil 5-dekabrdagi 965-son qarori bilan tasdiqlangan “Ijtimoiy
muhofazaga muhtoj, ish topishda qiynalayotgan va mehnat bozorida teng shartlarda
raqobatlasha olmaydigan shaxslarni ishga joylashtirish uchun ish o‘rinlarining eng kam
sonini belgilash va zaxiraga qo‘yish tartibini yanada takomillashtirish chora-tadbirlari
to‘g‘risida”gi Nizomga asoslanib, Shirin shahrida 2025-yilda ijtimoiy muhofazaga
muhtoj, ish topishda qiynalayotgan va mehnat bozorida teng shartlarda raqobatlasha
olmaydigan shaxslarni ishga joylashtirish uchun ish o‘rinlarining eng kam sonini
belgilash va zaxiraga qo‘yish maqsadida

QAROR QILAMAN:
“Aholini ish bilan ta’minlash to‘g‘risida”gi O‘zbekiston Respublikasi

Qonunining 17-moddasiga asosan ijtimoiy muhofazaga muhtoj va ish topishda
qiynalayotgan va mehnat bozorida teng shartlarda raqobatlasha olmaydigan shaxslarni
ishga joylashtirish uchun ish o‘rinlarini band qilib qo‘yish maqsadida Shirin shahar
hokimi mavjud korxona, muassasa va tashkilotlar xodimlarining ro‘yxati bo‘yicha
o‘rtacha sonidan (1220-nafar) 27-kishini tashkil etadigan 7 % miqdoridagi, shu
jumladan:

- Nogironligi bo‘lgan shaxslar uchun 3 % (7 kishi);



- O‘n to‘rt yoshgacha bolalari bo‘lgan va nogiron bolalari bo‘lgan yolg‘iz va
ko‘p bolali ota-onalar uchun 0,5 % (1 kishi);

- Umumiy o‘rta va o‘rta maxsus ta’lim tashkilotlarini, kasb-hunar maktablarini,
kasb-hunar kollejlarini hamda texnikumlarni tamomlab, kasbga ega bo‘lgan yoshlar,
“Mehribonlik uy” larining bitiruvchilari, shuningdek, oliy ta’lim muassasalarining
davlat grantlari bo‘yicha ta’lim olgan bitiruvchilari uchun 1,0 % (17 kishi);

- Pensiya oldi yoshidagi shaxslar uchun 0.5% (1 kishi);
- Jazoni ijro etish muassasalaridan ozod qilingan yoki sudning qaroriga ko‘ra

tibbiy tusdagi majburlov choralari qo‘llanilishidan ozod qilingan shaxslar, 0,5%
(1 kishi).

1. Qarorning 1-bandida ko‘rsatilgan talablarga javob beradigan kasb va
mutaxassisliklar bo‘yicha 2024-yilda ijtimoiy muhofazaga muhtoj, ish topishda
qiynalayotgan va mehnat bozorida teng shartlarda raqobatlasha olmaydigan shaxslar
uchun band qilib qo‘yilgan ish joylarini barpo etish vazifasi yuklatilgan tashkilotlar,
korxona va muassasalar ro‘yxati ilovaga muvofiq tasdiqlansin.

2. Ushbu toifa shaxslar uchun ish o‘rinlari xodimlar tomonidan o‘zlarining
mehnat majburiyatlarini to‘siqlarsiz bajarishini ta’minlaydigan sanitariya-gigiyena
normalari va mehnat sharoitlariga muvofiq bo‘lishi kerak.

Shu jumladan:
14-yoshgacha va nogiron bolalari bo‘lgan yolg‘iz va ko‘p bolali ota-onalar

uchun – bolalarni tarbiyalash va mehnat majburiyatlari bo‘yicha majburiyatlar
bajarilishini birga qo‘shib olib borish imkonini beruvchi ishning moslashuvchan
jadvaliga ega bo‘lgan ish o‘rinlari;

umumiy o‘rta va o‘rta maxsus, kasb-hunar ta’limi muassasalarini tamomlagan
yoshlar, shuningdek, oliy ta’lim muassasalarining davlat grantlari bo‘yicha ta’lim olgan
bitiruvchilari uchun – ularning kasb bo‘yicha tayyorgarligiga muvofiq bo‘lgan ish
o‘rinlari;

nogironligi bo‘lgan shaxslar uchun – mehnat sharoitlari bo‘yicha
attestatsiyadan o‘tkazilgan va xodimga ularning sog‘ligi holatini va mehnat faoliyatiga
to‘g‘ri kelmaydigan belgilangan zidliklar hisobga olingan holda mehnat
operatsiyalarini to‘siqsiz bajarish imkonini beradigan ish o‘rinlari;

pensiya oldi yoshidagi shaxslar uchun – ularning kasbiy tayyorgarligiga mos
bo‘lgan yoki maxsus malakani talab etmaydigan ish o‘rinlari;



jazoni ijro etish muassasalaridan yoki sudning qaroriga ko‘ra tibbiy tusdagi
majburlov choralari qo‘llanilgan shaxslar uchun – ularning kasbiy tayyorgarligini
hisobga olgan holda yoki maxsus malakani talab etmaydigan ish o‘rinlari.

3. Odam savdosi qurbonlari uchun – ularning kasbiy tayyorgarligini hisobga
olgan holda yoki maxsus malakani talab etmaydigan ish o‘rinlari xarakterli talablarga
muvofiq bo‘lgan mehnat sharoitlarini ta’minlaydigan ish o‘rinlari deb hisoblanadi.

4. Tashkilotlar:
ish joylarining eng kam miqdori (kvota) bo‘yicha ish o‘rinlarini tashkil

etilganligi to‘g‘risidagi ma’lumotlarni har chorakda;
ushbu o‘rinlarga ishga joylashganligi to‘g‘risidagi ma’lumotni oyning

25-sanasidan kelasi oyning 5-sanasiga qadar shahar Kambag‘allikni qisqartirish va
bandlikka ko‘maklashish bo‘limiga topshirsinlar;

ijtimoiy himoyaga muhtoj bo‘lgan toifadagi shaxslarga maxsus ish joylari ajrata
olmagan korxona va muassasalar ish joylarini ijaraga sotib olish yoki boshqa
korxonalar bilan hamkorlikda tashkil etsin.

5. Ish o‘rinlari band qilib qo‘yiladigan kasblar va lavozimlar:
qarorning birinchi bandi ikkinchi xat boshidan ko‘rsatilgan talablarga javob

beradigan kasb va mutaxassisliklar bo‘yicha tashkilotlar kesimidagi ish o‘rinlari
ko‘rsatilgan miqdorda ilovaga muvofiq tashkil etilsin.

6. Shahar tashkilot rahbarlari O‘zbekiston Respublikasi Vazirlar
Mahkamasining 2017-yil 5-dekabrdagi 965-son qarori bilan tasdiqlangan “Ijtimoiy
muhofazaga muhtoj, ish topishda qiynalayotgan va mehnat bozorida teng shartlarda
raqobatlasha olmaydigan shaxslarni ishga joylashtirish uchun ish o‘rinlarining eng kam
sonini belgilash va zaxiraga qo‘yish tartibi to‘g‘risida”gi Nizomga muvofiq ijtimoiy
muhofazaga muhtoj, ish topishda qiynalayotgan va mehnat bozorida teng shartlarda
raqobatlasha olmaydigan shaxslar uchun ko‘rsatilgan ish o‘rinlarini belgilangan
muddatlarda va tartibda yaratilishini ta’minlasinlar.

7. Kompleks ijtimoiy-iqtisodiy rivojlantirish bo‘yicha sektor rahbarlari
O‘zbekiston Respublikasi Prezidentining 2017-yil 8-avgustdagi PQ-3182-son
“Hududlarning jadal ijtimoiy-iqtisodiy rivojlanishini ta’minlashga doir ustuvor chora-
tadbirlar to‘g‘risida”gi qaroriga muvofiq ijtimoiy muhofazaga muhtoj, ish topishda
qiynalayotgan va mehnat bozorida teng shartlarda raqobatlasha olmaydigan shaxslar
uchun ish o‘rinlarining eng kam sonini yaratish bo‘yicha ushbu qarorning
bajarilmaganligi uchun shaxsan javob beradi.

8. Shuningdek, muhtojlar uchun ish o‘rinlarining eng kam sonini belgilash
bo‘yicha ushbu qaror bajarilmaganda, shuningdek, ularni ishga qabul qilish asossiz



ravishda rad etilganligi uchun tashkilotlarning mansabdor shaxslariga qonun
hujjatlarida belgilangan tartibda ma’muriy javobgarlik belgilanishi to‘g‘risida
ogohlantirilsin.

Ushbu qarorda belgilangan ijtimoiy muhofazaga muhtoj, ish topishda
qiynalayotgan va mehnat bozorida teng shartlarda raqobatlasha olmaydigan shaxslar
uchun ish o‘rinlarini band qilib qo‘yish sonidan ortiqcha ish o‘rinlari tashkil etgan
tashkilotlarga:

muhofazaga muhtoj, ish topishda qiynalayotgan va mehnat bozorida teng
shartlarda raqobatlasha olmaydigan shaxslar uchun belgilangan ko‘rsatkichdan
ortiqcha, shu jumladan ish uchastkalari (sexlar) tashkil etish uchun turar joy bo‘lmagan
binolarni birinchi navbatda ajratish;

O‘zbekiston Respublikasi Kambag‘allikni qisqartirish va bandlik vazirining
2019-yil 10-maydagi “O‘zbekiston Respublikasi Bandlikka ko‘maklashish davlat
jamg‘armasi mablag‘lari hisobidan subsidiya va grantlar ajratish tartibi to‘g‘risida
Nizomni tasdiqlash haqida”gi 19-2019-B-sonli buyrug‘iga (AV buyruq raqami№3163,
31-mart 2019-yil) muvofiq ijtimoiy ehtiyojmand aholi qatlamlariga mansub shaxslarni
kvotalangan eng kam sondan ortiq miqdorda ishga qabul qilgan tashkilotlarga har bir
xodim uchun 12 oy davomida har oyda bazaviy hisoblash miqdorining 2 baravar
miqdorida Kambag‘allikni qisqartirish va bandlikka ko‘maklashish bo‘limi tomonidan
subsidiya berilishi;

mahalliy davlat hokimiyatiga berilgan vakolatlar doirasida qonunda
belgilangan tartibda boshqa imtiyozlar berilishi mumkinligi belgilansin.

Shirin shahar Kambag‘allikni qisqartirish va bandlikka ko‘maklashish bo‘limi
besh kunlik muddat ichida mazkur qarorni ilovada ko‘rsatilgan tashkilotlar rahbarlari
e’tiboriga yetkazsin.

Qaror matni hokimlikning rasmiy veb-saytiga joylashtirilsin.
9. Mazkur qarorning bajarilishini nazorat qilishni shahar hokimining birinchi

o‘rinbosari I.Maxmudov hamda shahar Kambag‘allikni qisqartirish va bandlikka
ko‘maklashish bo‘limi boshlig‘i I.Kuziboyev zimmasiga yuklatilsin.

10. Mazkur qaror rasmiy nashrda e’lon qilingan kundan e’tiboran uch oy
o‘tgach kuchga kiradi.



Shahar hokimi N.Xazratkulov

1 Tibbiyot birlashmasi 347 3 1 1 0 1 0 0 0 0

2 Obodonlashtirish boshqarmasi 133 2 0 0 0 1 0 1 0 0



3 Bolalar-o‘smirlar sport maktabi 52 1 0 0 0 1 0 0 0 0

4 Maktab va maktabgacha ta’limi
bo‘limi 34 2 0 0 0 1 1 0 0 0

5 1-umumiy o‘rta ta’lim maktabi 86 1 0 0 0 1 0 0 0 0

6 2-umumiy o‘rta ta’lim maktabi 75 1 0 0 0 1 0 0 0 0

7 3-umumiy o‘rta ta’lim maktabi 102 1 0 0 0 1 0 0 0 0

8 4-umumiy o‘rta ta’lim maktabi 77 1 0 0 0 1 0 0 0 0

9 1-sonli DMTT 33 2 1 0 0 1 0 0 0 0

10 2-sonli DMTT 59 2 1 0 0 1 0 0 0 0

11 3-sonli DMTT 31 2 1 0 0 1 0 0 0 0

12 4-sonli DMTT 29 2 1 0 0 1 0 0 0 0

13 5-sonli DMTT 33 2 0 0 0 2 0 0 0 0

14 6-sonli DMTT 25 2 1 0 0 1 0 0 0 0

16 Shirin Energetika kolleji 104 3 1 0 0 2 0 0 0 0

Jami: 1220 27 7 1 0 17 1 1 0 0


